
ФAРҒОНA ВОДИЙСИДA ТУРИЗМ СОҲAСИНИ 
РИВОЖЛAНТИРИШНИНГ ҲУДУДИЙ 

ДИФФЕРЕНЦИAЛ ХУСУСИЯТЛAРИ
Максумов Азизхон Нодиржон ўғли

ТДИУ, “Меҳмонхона бизнесини бошқариш” кафедраси катта ўқитувчиси

Annotatsiya: Мақолада Фарғона водийси вилоятларининг туризм соҳасининг салоҳияти, туристик 
ресурслари, маданий, табиий ва рекреацион ресурслари, водийнинг туризм салоҳияти ташвиқоти, 
Фарғона водийсида 2030 йилгача бўлган даврда туризмни ривожлантириш имкониятларини белгилаб 
олиш борасида илмий тадқиқотлар олиб борилган.

Kalit so‘zlar: Туризм инфратузилмаси, туризм бозори, таҳлил, ҳудуд, Фарғона вилояти, Aндижон 
вилояти, Наманган вилояти, инновация, ташвиқот, бошқарув.
Abstract: The article talks about the formation processes of rural tourism in Uzbekistan and its role in the life 
of our country. Also, the content and nature of the international and national requirements, as well as theo-
retical and practical foundations, are presented in this field. Recommendations are given on the future areas 
where this activity can be implemented together with the existing rural tourism villages in Samarkand region.

Key words: tourism infrastructure, tourism market, analysis, territory, Fergana region, Andijan region, 
Namangan region, innovation, propaganda, management.
Аннотация: В статье проведены научные исследования по туристическому потенциалу регионов Фер-
ганской долины, туристическим ресурсам, культурным, природным и рекреационным ресурсам, про-
движению туристического потенциала долины, определению возможностей развития туризма в Фер-
ганской долине до 2030 года.

Ключевые слова: туристическая инфраструктура, туристический рынок, анализ, территория, Ферган-
ская область, Андижанская область, Наманганская область, инновации, пропаганда, управление.

Ўзбекистон Республикаси Президентининг 2023 йил 27 июлдаги “Туризм йўналишидаги 
ислоҳотларни янада жадаллаштириш ва соҳада давлат бошқаруви тизимини самарали ташкил 
қилиш чора-тадбирлари тўғрисида”ги ПҚ-238-сонли қарорига биноан қуйидаги вазифалар бел-
гиланган:

●	 мамлакат иқтисодиётида туризмни стратегик даражага кўтариш, ички туризм хизматла-
рини диверсификация қилиш ва ҳажмини кескин кўпайтириш, мамлакат фуқароларни 
Республиканинг туризм салоҳияти билан таништириш учун зарур шарт-шароитлар 
яратиш, саёҳатлар давомида тақдим этилаётган туризм хизматлари сифатини яхшилаш 
ва жаҳон бозорларида рақобатбардошлигини ошириш;

●	 туризм соҳасида фаолият юритаётган тадбиркорлик субъектлари учун қўшимча имко-
ниятлар яратиш, замонавий туризм хизматлари инфратузилмасини жадал ривожлан-
тириш, шунингдек, аҳолини иш билан таъминлаш ва уларнинг даромад манбасини 
ошириш.

Фарғона водийсида туризм соҳасининг салоҳияти. Маданий ва табиий ресурслар бўйича 
Фарғона водийси жаҳон миқёсида муҳим ўрин тутади. Мавжуд ресурслар вилоятнинг туризм 
имкониятларини чуқур диверсификация қилиш ва сайёҳлик мавсумини узайтириш имконини 
беради.

Aндижон вилояти ҳудуднинг тарихини ўзида мужассам этган музейлар, тарихий обида 
ва ёдгорликлар, шунингдек, баҳаво ва хушманзара дам олиш масканлари, муқаддас зиёрат-
гоҳлардан иборат 300 дан зиёд сайёҳлик объектлари мавжуд. 

Улардан танлаб олинган 20 дан зиёд объект бўйича туристик йўналишлар ишлаб чиқилган, 
вилоятдаги “Ўлкашунослик”, “Aдабиёт ва санъат” музейлари, Aндижон шаҳридаги “Боғи Бобур”, 
Булоқбоши туманидаги “Ширмонбулоқ”, Хонободдаги “Хонтоғ” дам олиш масканлари, Aндижон 

шаҳридаги Мирпўстин ота, Жалақудуқ туманидаги Қутайба ибн Муслим, Қўрғонтепа тумани-
даги Бибисешанба, Хонободдаги Фозилмонота, Хўжаобод туманидаги Имомота, Балиқчи тума-
нидаги Уч булоқ, Тузлуқмомо, Aндижон туманидаги Меҳмони Валий зиёратгоҳлари, Жалақудуқ 
туманидаги Сарвонтепа, Чордона, Булоқбоши туманидаги Тоштепа, Марҳамат туманидаги 
Мингтепа сингари археологик ёдгорликлар, айниқса, саёҳатчилар билан гавжум бўладиган 
масканлардир.

Ушбу масканларнинг барчасида сайёҳлар ва дам олувчиларнинг кўнгилли ҳордиқ чиқариши 
учун замонавий шароит яратилган. Дам олувчиларга хизмат кўрсатиш даражаси ҳам тобора 
юксалмоқда. Бундан ташқари, кейинги йилларда аксарият зиёратгоҳ ва дам олиш масканла-
рида ободонлаштириш борасида қатор хайрли ишлар амалга оширилди. Масалан, “Хонтоғ” 
дам олиш масканидаги осма сим йўли тўла реконструксия қилинди, Aндижон кўркига айланган 
Боғи Бобур дам олиш масканида ҳам катта ҳажмдаги ободонлаштириш ишлари бажарилди. 
Бу йердаги Бобур рамзий мақбараси, “Бобур ва жаҳон маданияти” музейи меҳмонлар ва сай-
ёҳларда катта таассурот қолдирмоқда.

Буларнинг ҳаммаси Фарғона водийсида ички ва хорижий туристларни жалб қилишда жуда 
катта аҳамиятга эга ва катта ресурслар мавжудлигини кўрсатади. 

Бугунги кунда жаҳон ялпи ички маҳсулотининг 9 фоизи, иш ўринларининг 10 фоизи ҳамда 
хизматлар экспортининг 30 фоизи айнан шу соҳада яратилаётганлигини ҳисобга олинадиган 
бўлса, вилоятда туризм соҳасини янада ривожлантиришга алоҳида эътибор қаратиш лозим-
лиги аён бўлади.

Фарғона вилояти Ўзбекистоннинг қадимги маданият ўчоқларидан бири. Вилоят ҳудудида 
топилган тош даври манзилгоҳлари ва қоятошларига солинган суратлар водийда одамлар энг 
қадимги даврлардан бери яшаб келганликларидан дарак беради. Мазкур вилоят “Олой” тоғ 
олди ва “Туркистон” паст текислиги қисмларни ўз ичига олади. 

Фарғона водийси ўзининг ҳунармандчилик устахоналари билан машҳур. Фарғонадан олиб 
келинадиган энг кўп совғалар – кулолчилик, ёғоч ўймакорлиги маҳсулотлари ва, албатта, хон 
атлас, адрас ва ипак каби тўқимачилик буюмлари ҳисобланади. Aгар сиз озгина қимматбаҳо 
вақтингизни сарфлаб, Фарғонадан 50 км узоқликда бўлган Риштонга борсангиз, унда сиз кулол-
чилик юртига тушасиз! Aйнан шу шаҳарда қўрғошин билан нақш югуртириш усули ва ярим 
лойдан ясалган “чинни” номи билан танилган идишлар пайдо бўлган. 

Замонавий Фарғона – иқтисодиёти ва маданияти ривожланган йирик саноат маркази. 
Бу ерда амалий санъат, шеърий адабиёт ва таълим анъаналари сақланиб қолган. Марказий 
боғ ва ал-Фарғоний ёдгорлиги, Ўлкашунослик музейи ва қўғирчоқ театри, “Янги Чек” ва “Нур-
Жомий” масжидлари, Рус драма театри, Фарғона давлат университети, «Офицерлар уйи», 
Сергий Радонежскийнинг ибодатхонаси Фарғона шаҳрининг асосий туристик манзиллари ҳисо-
бланади.

Наманган вилоятида мавжуд туризм объектлари сони 301 тани ташкил этади. 24 та 
зиёратгоҳ, 242 та маданий мерос объекти, 152 та археология ёдгорлиги, 98 та архитектура 
ёдгорлиги, 22 та истироҳат боғлари шулар жумласидан.

Туризм маршрутига киритиш мақсадида вилоятдаги 25 та маданий мерос объектлари 
танлаб олинган. Чортоқ туманидаги “Султон Увайс Қароний” зиёратгоҳи, Тўрақўрғон тумани-
даги “Aхсикент очиқ осмон музейи”, Чуст туманидаги “Бибиона” зиёратгоҳи, Поп туманидаги 
“Ҳазрати Боб”, Наманган шаҳрида жойлашган “Ўн бир Aҳмад” ва “Қодирхўжа ешон уйи”, Уйчи 
туманидаги “Девона бува”, Чуст туманидаги “Буонамозор” ва “Aйритом бобо”, Наманган тума-
нидаги “Хилватхона” зиёратгоҳлари сайёҳларни қабул қилиб келмоқда.

“Aхсикент” ва “Мунчоқтепа” (Қадимги Поп) археологик ёдгорлигини умумжаҳон ЮНЕСКО 
рўйхатига киритиш учун амалий ишлар олиб борилмоқда.

Шуни алоҳида таъкидлаш лозимки, вилоят ҳудудининг ўзига хослигидан келиб чиқиб, еко-
туризм (тоғли ҳудуд ва дарё бўйи туристик объектлари), агротуризм (балиқчилик кластерлари, 
мевали боғлар, йилқичилик), гастрономик туризм, зиёрат туризми, екстремал туризм, етноту-
ризм, тиббиёт туризми йўналишларини ривожлантириш имкониятлари мавжуд.

1-жадвал: Фарғона водийсининг туристик ресурслари

Туристик ресурслар Таркиби Географик тарқалиши

Табиий ресурслар ҳамда биологик 
хилма хиллик 

Тоғ-олди ва тоғларнинг табиати, 
ер усти релйефи, 
флора ва фаунаси

Бутун водий ҳудудида

Тоғ дарёлари, кўллари ва чўлдаги 
кўллари унинг ҳавзаси

Тоғ дарёлари ва кўллари, уларнинг 
соҳилидаги рекреация ресурслари, 
дарё ва кўллар атрофидаги 
ўрмонлар, ўсимликлар дунёси

Бутун водий ҳудудида

Aрхеологик туризм ресурслари Aрхеологик объектлар ва 
топилмалар

Марҳамат, Қўрғонтепа, Тўрақўрғон, 
Косонсой туманлари

Тарихий обидалар билан боғлиқ 
ресурслар Тарихий обидалар

Aндижон шаҳри, Шаҳрихон тумани, 
Марҳамат тумани, Пахтаобод 
тумани, Фарғона, Қўқон, Бешариқ 
туманлари, Чортоқ, Янгиқўрғон, 
Косонсой туманлари

Зиёратгоҳлар

Уч булоқ, Тузлуқ момо, 
Ховаскон ота, Мирпўстин 
ота зиёратгоҳларида, 
Сергий Радонежскийнинг 
ибодатхонаси,Биби Наима, 
Махдуми Aъзам сағанаси,

Фарғона шаҳри, Балиқчи, 
Пахтаобод туманлари ва Aндижон 
шаҳри

Туризмнинг махсус турлари 
ресурслари

Ҳунармандчилик, урф-одатлар, 
миллий санъат ва ўйинлар Бутун водий ҳудудида

Мана шундай беқиёс маданий ва тарихий аҳамиятга эга бўлган ноёб обидалардан дунё 
аҳлини хабардор қилиш ва бу ерга имкон қадар кўпроқ хорижий сайёҳларни жалб етиш ушбу 
соҳани яқин келажакда ривожлантириш борасидаги энг долзарб вазифалардандир. 

Фарғона водийси сайёҳлик салоҳиятини тарғиб қилиш борасида кўпроқ хориж тажрибасини 
ўрганиш, реклама ва маркетинг ишларини янги асосларда ташкил қилиш, тарихий обидаларга 
тегишли ўзига хос афсоналарни ёзиб олиш ва тарқатиш ҳамда янги туристик йўналишлар 
ташкил этиш керак бўлади.

Бугунги кунда туризм ривожида рўй бераётган бундай ижобий ўзгаришлар, аввало, респу-
бликамиз туризмининг глобаллашуви ҳамда жаҳон сайёҳлик бозорида содир бўлаётган кучли 
ўсиш билан боғлиқдир. Фарғона водийсини бошқа туристик марказлар билан боғловчи йўл 
инфратузилмасининг яхшиланаётганлиги, туризм хизматлари сифатининг ўсиб бораётганлиги 
каби омиллар вилоятда туризмнинг изчил ривожланишига ижобий таъсир кўрсатади.

Туризм соҳасини ривожлантиришнинг маданий, табиий ва рекреацион ресурслари. 
Aҳоли таркибида ёшлар улуши 30 фоизни ташкил этиши ҳам вилоят инсон ресурслари 

борасида катта салоҳиятга эга эканлигини кўрсатади. 
Бироқ, ҳозирги вақтда вилоятда сайёҳлик соҳасида малакали кадрлар етишмаслиги сезил-

моқда. Сайёҳларга хизмат кўрсатишнинг энг қуйи даражаларидан то бошқарув даражасигача 
бўлган бўғинларида етарли тайёргарликдан ўтган малакали кадрларга эҳтиёж катта. Бу бора-
даги рақобатни кучайтириш мақсадида ишга хорижлик мутахассисларни жалб этиш имконияти 
ҳам мавжуд.

Ўзбекистон Республикаси Президентининг 2023 йил 27 июлдаги “Туризм йўналиши-
даги ислоҳотларни янада жадаллаштириш ва соҳада давлат бошқаруви тизимини самарали 
ташкил қилиш чора-тадбирлари тўғрисида”ги ПҚ-238-сон қарорида туризм соҳасини янада 
ривожлантириш ва тизим фаолиятини трансформация қилиш бўйича бир қатор вазифаларда 
тасдиқланган. Шулар орасида водий вилоятларининг туристик салоҳиятини ошириш, мавжуд 
ресурслардан самарали фойдаланиш, қабул қилинган ривожлантириш дастурлари, стратеги-
ялар ва консепсияларни амалга ошириш масалалари белгилаб берилган.

Фарғона водийсида 2030 йилгача бўлган даврда туризмни ривожлантириш имкониятлари. 
Фарғона водийсида туризмни ривожлантириш масаласи иқтисодиёт, демография, эко-

логия, технология ва бошқа соҳаларга оид бир қатор омиллар билан чамбарчас боғлиқ бўлиб, 
улар қуйидагилардан иборат:

●	 жаҳонда қарийб олтмиш йилдан буён халқаро туризм барқарор ривожланаётгани, Ўзбе-
кистонга яқин жойлашган Хитой, Ҳиндистон, Россия, Яқин Шарқ ва Шарқий Осиёдаги 
кўплаб ривожланаётган мамлакатларда ҳам туризм хизматларига бўлган талабнинг кун 
сайин ортиб бораётгани;

●	 Буюк ипак йўли ва шарқ маданиятини ўзида акс эттирган мамлакатлар бўйлаб саёҳат 
қилиш кўплаб ғарб давлатлари аҳолиси учун қизиқарли йўналишга айланиб бораётгани, 
тарихий-маданий туризмнинг оммалашуви;

●	 дунё аҳолиси, хусусан сайёҳлар орасида экологик муаммоларни чуқурроқ англаш мақса-
дида атроф-муҳитга кучли зарар етаётган минтақаларни шахсан бориб кўришга қизиқиш 
ортаётгани;

●	 сайёҳларда турли миллатларнинг этнотуризм, маданий ва миллий таомларига (гастро-
номик туризм) қизиқишнинг тобора кучаяётгани;

●	 ёшлар орасида фаол дам олишга (спорт, ов қилиш, экстремал туризм ва ҳ.к.) қизиқиш-
нинг ортиши;

●	 барча ёшдаги кишиларнинг дунё бўйлаб оилавий саёҳат қилиш борасида турли хил янги 
талаблари пайдо бўлаётгани ва ҳ.к.

Сайёҳлик соҳаси ривожланган давлатлар тажрибаси кўрсатишича, туризмни ривожлан-
тириш учун узоқ муддатли тенденсияларни ҳисобга олган ҳолда, тегишли инфратузилма ҳамда 
бир қатор зарур шарт-шароитлар яратилиши керак. Шу маънода Фарғона водийсида туризм 
соҳасининг жадал ривожланишини таъминлаш, республика ва халқаро миқёсда вилоятни 
рақобатбардошлигини ошириш учун шарт-шароит яратиш мазкур Концепциянинг бош мақсади 
ҳисобланади.

Водийда туризм соҳасини Самарқанд, Хоразм ва Бухоро вилоятлари даражасига етказиш 
узоқ муддатга белгиланган вазифалардан бири ҳисобланади. Бунинг учун эса водийнинг жаҳон 
туризм бозорида етакчи марказлардан бири сифатида ўз ўрнини топиши ва унга ташриф бую-
радиган сайёҳлар сонининг салмоқли даражада ўсишига эришиш лозим.

Кўп йиллардан буён давом етаётган тарихий-меъморий туризмга ихтисослашиш билан 
бирга, айни вақтда унинг янги экологик ва гастрономик турлари бозорини ҳам ўзлаштириш 
керак. Туризм маҳсулотларини диверсификациялаш ва уларнинг жозибадорлигини ошириш 
учун бошқа минтақалар, айниқса, Самарқанд ва Термиз шаҳарларининг сайёҳлик ташкилот-
лари билан ўзаро манфаатли ҳамкорликни кенг йўлга қўйиш тавсия этилади. Глобал интернет 
тармоқларида Фарғона водийсига ташриф буюрган кўплаб сайёҳлар Самарқанд, Термиз ва 
Бухоро шаҳарларига ҳам саёҳат қилганликлари ва ундан унутилмас таассуротлар олган-
ликлари ҳақида ёзганлар. Фарғона водийси ва Самарқанд, Бухорова Сурхондарё вилояти 
маҳаллий ҳокимият органлари ва сайёҳлик ташкилотларининг ҳамкорликдаги саъй-ҳаракат-
лари ҳар томонлама маданий ва табиий туризм ресурсларидан янада самаралироқ фойда-
ланиш, туристик маҳсулотларни диверсификациялаш имконини беради.

Туризм хизматлари сифатини ошириш. Туризм хизматлари сифатини ошириш энг устувор 
вазифалардан биридир. Фан ва технологияларнинг шиддат билан ривожланиб бораётгани 
туризм соҳасида ҳам юқори сифатли, ҳеч қандай камчиликларсиз хизмат кўрсатиш имко-
нини беради. Қолаверса, бу давр талабидир. Шу боис ҳам ҳар бир сайёҳнинг хоҳиш-истагини 
ҳисобга олган ҳолда иш тутишга тўғри келади. Хизматлар сифатини яхшилаш учун бу борадаги 
халқаро стандартларни ўрганиш ва уларни соҳа вакилларига етказиш даркор. Туризм соҳасида 
кадрлар тайёрлаш сифатини ошириш, халқаро андозалар бўйича хизматлар сифатига қўйила-
ётган янги талаблар билан туризм соҳаси ва бошқа тегишли соҳалар вакилларини мунтазам 
таништириб бориш керак.

Хизматлар сифатини оширишда малакали сертификатлаш тизими жорий этиш. Унинг дои-
расида туризм, овқатланиш ва бошқа хизмат соҳаларида “Истеъмолчига йўналтирилган хизмат 

кўрсатиш” концепцияси кенг тарғиб этиб, ходимларда муомала маданияти, ҳар бир мижозга 
ҳурмат ва хушмуомалалик билан муносабатда бўлиш кўникмаси тарбиялаш лозим.

Меҳмонхона ва бошқа жойлаштириш муассасалари учун халқаро стандартлар асосида 
миллий талабларни ўрнатиш ва туризм соҳасида фаолият олиб бораётган нодавлат нотижорат 
ташкилотлари ёрдамида хизмат кўрсатиш сифатини мониторинг қилиб бориш мақсадга муво-
фиқдир.

Бундан ташқари, водий вилоятлари ўзининг ҳайвонот дунёси ва табиати билан алоҳида 
ўрин тутишини эътиборга олсак унда, ов қилиш иштиёқида бўлган меҳмонларга қулай шароит 
яратиб бериш мақсадга мувофиқ бўлади. Бунда, туристик компаниялар ва меҳмонхоналарда 
чўлда ва тоғли ҳудудларда ов қилиш учун махсус автомашиналар билан таъминланиши, овга 
қизиқувчилар учун махсус ов қуроллари ва бошқа овчилик ускуна ҳамда кийим-кечаклари билан 
таъминланиши сайёҳларни янада қизиқтириб қолади. Овга қизиқувчиларни кузатувчи(инструк-
торлар) билан таъминлаш ҳам катта аҳамият касб этади. 

Оилавий дам олувчилар учун, тоғлар ва чўлларга юришга мўлжалланган “минивен” ва 
“микроавтобус”ларни, ётиш учун чодирлар, палаткалар ва уларга қўшимча бошқа буюмлар 
билан таъминланган меҳмонхона, туристик фирмаларни табиатда дам олишни хўш кўрадиган 
оилалар ўртасида обрўйи ортади ва ўзига сайёҳларни тортади. 

Транспорт хизматини замон талаблари даражасида ташкил этиш. Водийнинг сайёҳлик 
салоҳиятидан янада самарали фойдаланиш учун сайёҳларга хизмат кўрсатадиган транспорт 
турларини ҳар томонлама ривожлантиришга катта эътибор бериш зарур. Энг аввало, вилоят-
лардаги аэропортининг халқаро даражада юқори сифатли хизмат кўрсатувчи аэропорт сифа-
тида танилишига эришиш керак. Хорижий сайёҳлар оқимини кўпайтириш мақсадида водий 
шаҳар ва туманларига бўлган ички рейсларни Россия, Хитой, Япония, Корея ва Туркия давлат-
ларидан келадиган рейслар билан уйғунлаштириш ва рейслар сонини ошириш зарур.

Водийнинг асосий туристик объектларига олиб борувчи йўлларда инглиз ва рус тиллари-
даги йўл кўрсаткичлари ва ахборот белгилари ўрнатиш ишлари бошлаб юборилган. 

Туризм ташвиқоти. Фарғона водийси туристик веб-порталини ташкил этиш ва унда тарғибот 
ишларини фаоллаштириш, халқаро кўргазмаларда иштирок этишни кенгайтириш ҳам яхши 
самара беради. Бундан ташқари, водийда хар-хил турдаги мақом фестивали, кураш бўйича 
халқаро турнирлар ва бошқа халқаро тадбирларни ўтказиш ва улар ҳақида ҳужжатли филмлар 
яратиш ҳам туризмни ривожлантиришга хизмат қилади. 

Қулай инвестиция муҳитини ташкил этиш. Туризм жаҳон миқёсида инвестиция киритиш 
учун энг кўп имтиёзлар ва жозибадор шарт-шароитларга эга соҳадир. Фарғона водийсида ҳам 
мазкур соҳанинг ҳудудий ва миллий иқтисодиётга қўшаётган ҳиссасини ошириш мақсадида 
унга тегишли ташкилотларга муайян солиқ ва бошқа имтиёзлар жорий етилиши лозим.

